
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015  ԹՎԱԿԱՆԻ  ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ԻՆՉՊԵՍ ՆԱԵՎ  ՊԱՏՎԻՐԱՏՈՒԻ ԼԻԱԶՈՐՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ 
Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ և 23-րդ հոդվածի 3-րդ կետերի, ինչպես նաև ղեկավարվելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված կարգի 3-րդ կետի պահանջով` Հայաստանի Հանրապետության կառավարությունը    ո ր ո շ ու մ     է.
1. «Հայաստանի Հանրապետության 2016 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին» N 1555-Ն որոշման NN 5, 11 և 12 հավելվածներում կատարել փոփոխություններ ու լրացումներ` համաձայն NN 1, 2, 3, 4 և 5 հավելվածների:
2. Հայաստանի Հանրապետության Գեղարքունիքի մարզի Գավառ քաղաքի թատրոնի կառուցման լրացուցիչ աշխատանքների ֆինանսավորման նպատակով Հայաստանի Հանրապետության 2016 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Հայաստանի Հանրապետության քաղաքաշինության նախարարությանը 2016 թվականի ինն ամսում հատկացնել` 100,450.0 հազար դրամ, որից 96,450.0 հազար դրամ` բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով և 4,000.0 հազար դրամ` բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով: 
3. Հայաստանի Հանրապետության արտակարգ իրավիճակների նախարարության նոր համալիրի 2016 թվականի վերակառուցման աշխատանքների (ճարտարապետական մաս) լրացուցիչ ֆինանսավորման նպատակով Հայաստանի Հանրապետության 2016 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Հայաստանի Հանրապետության քաղաքաշինության նախարարությանը 2016 թվականի ինն ամսում հատկացնել` 210,000.0 հազար դրամ` բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով: 
4. Սահմանել, որ՝ Հայաստանի Հանրապետության Գեղարքունիքի մարզի Գավառ քաղաքի թատրոնի կառուցման լրացուցիչ աշխատանքների նախագծանախահաշվային փաստաթղթերի ձեռքբերման գործընթացում «Գնումների մասին» Հայաստանի Հանրապետության օրենքով սահմանված պատվիրատուի լիազորություններն իրականացնում է Հայաստանի Հանրապետության քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկը.
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015  ԹՎԱԿԱՆԻ  ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ԻՆՉՊԵՍ ՆԱԵՎ  ՊԱՏՎԻՐԱՏՈՒԻ ԼԻԱԶՈՐՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.Անհրաժեշտությունը
Որոշման  նախագծի ընդունման առաջնահերթությունը պայմանավորված է ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի և ՀՀ քաղաքաշինության նախարարության պատվիրատվությամբ 2016 թվականի ընթացքում ՀՀ Գեղարքունիքի մարզի Գավառի թատրոնի կառուցման, ՀՀ արտակարգ իրավիճակների նախարարության նոր համալիրի և Երևանի «Հրանտ Մաթևոսյան» մշակութային կենտրոնի շահագործման նվազագույն պահանջների ապահովման  անհրաժեշտությամբ:

    2.      Ընթացիկ իրավիճակը և խնդիրները

ՀՀ Գեղարքունիքի մարզի Գավառի թատրոնի կառուցման նախագծանախահաշվային փաստաթղթերի լրամշակման անհրաժեշտության և լրացուցիչ աշխատանքների ֆինանսավորման վերաբերյալ

Օբյեկտի փաստացի վիճակի վերաբերյալ
Նախագիծ
Թատրոնի շենքի (կիսակառույցի ավարտման) նախագծման և կառուցման աշխատանքները պատվիրվել են  ՀՀ Նախագահի 2012-2013 թվականներին ՀՀ մարզեր կատարած այցերի ընթացքում տրված հանձնարարականների համաձայն:
Գավառի թատրոնի շենքի կառուցման նախագծանախահաշվային փաստաթղթերը մշակվել են ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի պատվիրատվությամբ՝ 2013-2014 թվականներին, «Գագնախշին» սահմանափակ պատասխանատվությամբ ընկերության հետ 2013 թվականի դեկտեմբերի 4-ին կնքված N ԲԸԱՀԱՇՁԲ-13/22-3 պայմանագրի համաձայն: 
Թատրոնի կառուցման աշխատանքների նախահաշվային արժեքը կազմում է 672 995.850 հազ. դրամ գումար: 
Նախագծված թատրոնի շենքի ընդհանուր մակերեսը կազմում է 2210 քմ, այն  նախատեսվել է 420 հանդիսատեսի համար:
Թատրոնի ամբողջական կառուցման աշխատանքների շրջանակներում նախատեսվում են՝ քանդման և կառուցման համաշինարարական աշխատանքներ, ներքին հաղորդակցուղիների կառուցման (այդ թվում ջրամատակարարման, կոյուղու, էլ.մատակարարման, ջեռուցման, օդափոխության, տեսահսկման, հակահրդեհային համակարգեր), տանիքում գտնվող կաթսայատան ջերմատեխնիկական, օդափոխության և ծխահեռացման համակարգեր, արտաքին գազամատակարարման համակարգ, տարածքի բարեկարգման աշխատանքներ և բնակչության սակավաշարժուն խմբերի տեղաշարժման համար  հատուկ կոնստրուկտիվ լուծումներ և այլն: 
Շինարարություն
Շինաշխատանքներն իրականացվել /-վում/ են ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի պատվիրատվությամբ՝ 2014-2016 թվականներին, «Բազալտշին» արտադրական կոոպերատիվի  հետ 2014 թվականի դեկտեմբերի 5-ին կնքված N ԲԸՀԱՇՁԲ-14/11 պայմանագրի համաձայն:
Շինաշխատանքների պայմանագրի ընդհանուր արժեքը կազմում է՝ 585556.639 հազ.դրամ, տեխնիկական հսկողության ընդհանուր արժեքը՝ 7590.0 հազ.դրամ, հեղինակային հսկողության ընդհանուր արժեքը 3513.3 հազ.դրամ:
Օբյեկտն ավարտական է 2016-2017 թվականներին: ՀՀ 2016 թվականի պետական բյուջեով օբյեկտին հատկացվել է 346579.2 հազ.դրամ, պայմանագրի (շինարարական աշխատանքների, տեխնիկական և հեղինակային հսկողության ծառայությունների) մնացորդային արժեքը 2017 թվականի հունվարի 1-ի դրությամբ կազմում է՝ 10468.5 հազ.դրամ:
Ներկայումս, իրականացվել են ավելի քան 402000.0 հազ.դրամի շինմոնտաժային աշխատանքներ՝ մասնավորապես, գոյություն ունեցող հանդիսասրահի հատվածի ապամոնտաժման և նորի կառուցման հողային աշխատանքներ, հիմքերի, նկուղի, արտաքին պատերի և միջհարկային ծածկերի, երկաթբետոնե միաձույլ կոնստրուկցիաների, միջնորմների կառուցման, ներքին ջրամատակարարման, ջեռուցման, էլ.մատակարարման, օդափոխության համակարգերի, ներքին և արտաքին հարդարման աշխատանքներ և այլն:

Սակայն՝ թատրոնի շինաշխատանքներն ամբողջական ավարտին հասցնելու և իր նպատակային նշանակությամբ շահագործելու համար առաջարկվում է, սահմանված կարգով, ֆինանսավորել.

 Պետական գնման պայմանագրով չնախատեսված (16181.5+73800.0)հազ.դրամի աշխատանքները .

· պետական գնման պայմանագրի 16181.5 հազ.դրամ արժեքով համադրված (տարածքի բարեկարգման և դահլիճի ներքին հարդարման) ծավալները, որոնց դիմաց ֆինանսավորվել են շինարարության ընթացքում ի հայտ եկած (գրունտի տեղափոխման և հետլիցքի, նկուղի պատերի հիդրոմեկուսացման, երկաթ-բետոնյա հենապատի և երկաթ-բետոնյա կոնստրուկցիաների (հեծանների, պարզունակ սյուների, բարավորների և այլն), մետաղական կոնստրուկցիաների, արտաքին կոյուղագծի, արտաքին ջրամատակարարման, արտաքին էլեկտրամատակարարման համակարգերի կառուցման) լրացուցիչ աշխատանքները՝ 
· 73800.0հազ.դրամի (այդ թվում 4000.0 հազ.դրամ նախագծման) դահլիճային հատվածի բեմական մասի հատուկ միջոցառումները, որոնց իրագործման վերաբերյալ 2015 թվականի դեկտեմբեր ամսին՝ տեղում կատարած այցելության ընթացքում, ՀՀ Նախագահի  կողմից տրվել է հանձնարարական և հավանության արժանացել ՀՀ վարչապետի կողմից՝ 2016 թվականի օգոստոսի 3-ի այցելության արդյունքներով:
Մասնավորապես, հեռահար լուսային սարքի, ֆոկուսացնող լուսարձակի, ֆոնային լույսերի, պտտվող լուսարձակի, պրոյեկտորի, բարձրախոսների,  բազմալարային մալուխի, բեմական վարագույրի (մեխանիզմով) ձեռքբերման և տեղադրման, ինչպես նաև ձայնային համակարգի կառուցման ու ներքին մասնակի հարդարման աշխատանքները:

Պետական գնման պայմանագրի մնացորդային 10468.5հազ.դրամի աշխատանքները .

· 2016 թվականի համաձայնագրի 10468.5 հազ.դրամ (ՀՀ կառ.21.07.2016թ թիվ757-Ն որ.նվազեցված) արժեքով ներքին էլեկտրամատակարարման համակարգի սարքերի և սարքավորումների ձեռքբերման և մոնտաժման ծախսերը:
 Նախագծի լրամշակման արժեքի վերաբերյալ

Հաշվի առնելով  ՀՀ քաղաքաշինության նախարարի 2008 թվականի փետրվարի 15-ի N 19-Ն հրամանի դրույթները (34-րդ կետի 8-9-րդ ենթակետեր և այլն)՝ խնդրի բարդության կարգի գնահատմամբ, նշված Նախագծում վերը նշված միջոցառումների (հատուկ հարմարանքների և սարքերի նախագծման) ընդգրկման  ու լրամշակման ծախսերի համար կկիրառվի 4.0% (7%-7.5%-ի փոխարեն) նորմատիվը՝ ինչի արդյունքում կունենանք (16181.5+73800.0)x 4%≈3600.0 հազ.դրամ գումար:
Բացի այդ՝ ըստ գործող նորմերի փաստաթղթերի փորձաքննության ծախսերը կկազմեն՝ 3600.0x 10% ≈ 360.0 հազ.դրամ:
Կամ Ընդամենը Նախագծման նվազագույն ծախսերի համար կպահանջվի 3600.0+360.0≈4000.0 հազ.դրամ գումար:

Հաշվի առնելով խնդրի կարևորությունը, առաջարկվում է. 

· ՀՀ 2016 թվականի պետական բյուջեի ՀՀ կառավարության պահուստային ֆոնդի միջոցների հաշվին ֆինանսավորել թատրոնի կառուցման նախագծանախահաշվային փաստաթղթերի լրամշակման աշխատանքները՝ 4000.0 հազ.դրամ գումարով,
· «Հեղինակային և հարակից իրավունքների մասին» ՀՀ օրենքի և «Գնումների մասին» ՀՀ օրենքի 20-րդ հոդվածի 5-րդ կետի 1-ին ենթակետի համաձայն՝ ԲԸԱՀ ընթացակարգի կիրառմամբ՝  Հեղինակ –Նախագծողի հետ կնքել նախագծման (լրամշակման) լրացուցիչ աշխատանքների պայմանագիր` 4000.0 հազ.դրամ արժեքով,
· ՀՀ 2016 թվականի պետական բյուջեի ՀՀ կառավարության պահուստային ֆոնդի միջոցների հաշվին լրացուցիչ ֆինանսավորել 2014 թվականի դեկտեմբերի 5-ի N ԲԸՀԱՇՁԲ-14/11 պետական գնման պայմանագրով նախատեսված միջոցառումները՝ 94651.6 հազ.դրամ գումարով, տեխնիկական հսկողությունը՝ 1230.5 հազ.դրամով և հեղինակային հսկողությունը՝ 567.9հազ.դրամով, կամ ընդամենը՝ 96450.0 հազ.դրամով,
· գործող Կապալառուների (շինարարություն, տեխնիկական և հեղինակային հսկողություններ իրականացնողների) հետ, սկզբնական պայմանագրերի քսան տոկոսը չգերազանցող ծախսերի շրջանակներում՝ կնքել լրացուցիչ համաձայնագրեր և/կամ պայմանագրեր՝ պայմանագրային արժեքների ավելացման միջոցով,
· Նախագծման և շինաշխատանքների գնման ու համակարգման լիազորությունները վերապահել ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկին, որպես սկսված և չավարտված շինարարական ծրագիր:
Պահանջվող գումարի չափը՝ 100450.0 հազ.դրամ:


ՀՀ արտակարգ իրավիճակների նախարարության նոր համալիրի 2016 թվականի վերակառուցման աշխատանքների (ճարտարապետական մաս) լրացուցիչ ֆինանսավորման վերաբերյալ


Օբյեկտն իրականացվում է ՀՀ 2015-2016 թվականների պետական բյուջեների միջոցների հաշվին: 
Վարչական մասնաշենքի ընդհանուր մակերեսը շուրջ՝ 1500.0քմ, 4 հարկանի:
Օբյեկտի ճարտարապետահատակագծային լուծումներն են.
Հատակագծում ուղղանկյունաձև, 1-4 հարկերում նախատեսված են կառուցվածքային ստորաբաժանումների և վարչական անձնակազմի աշխատասենյակներ, վերելակ, աստիճանավանդակներ, սանհանգույցներ, անտրեսոլային բացվածք, դահլիճային հատված, բնական լուսավորությամբ միջանցքներ, գլխավոր և երկրորդական մուտքեր:
Օբյեկտի վերակառուցման նախագծանախահաշվային փաստաթղթերը մշակվել են 2015 թվականին՝ «Ունո Դիզայն» ՍՊԸ կողմից:
Օբյեկտի նախահաշվային արժեքը կազմում է՝ 1048085.83 հազ.դրամ:
Նոր համալիրի վերակառուցման աշխատանքների Կապալառուներն են՝ «Երևանշին» ՍՊԸ և «Ավետիսյան Քոնսթրաքշն» ՍՊԸ կազմակերպությունները
·  կոնստուրկտիվ մասի շինարարական աշխատանքներն իրականացվել են 2015 թվականին՝ 2015 թվականի հուլիսի 6-ի N ՔՆ-ԲԸԱՀԱՇՁԲ-15/12 պետական գնման (hամատեղ գործունեության, կոնսորցիումի) պայմանագրի համաձայն,
·  ճարտարապետական մասի շինարարական աշխատանքներն իրականացվել (-վում) են 2016 թվականին՝ 2016 թվականի ապրիլի 28-ի N ՔՆ-ԲԸԱՀԱՇՁԲ-16/2 պետական գնման (hամատեղ գործունեության, կոնսորցիումի) պայմանագրի համաձայն:
 ՀՀ 2015-2016 թվականների պետական բյուջեի հատկացումը (կոնստուկտիվ մաս) կազմել է՝ 630994.81 հազ.դրամ, որը 100 տոկոսով իրացվել է:
Մասնավորապես, իրականացվել են  վերակառուցվող մասնաշենքի կոնստրուկտիվ համակարգի ուժեղացման տեխնիկական միջոցառումներ՝ հիմքերի, սյուների, ծածկերի, տանիքի և այլն:
ՀՀ 2016 թվականի պետական բյուջեի հատկացումը (ճարտարապետական մաս)  կազմել է՝ 387289.75 հազ.դրամ, որը 100 տոկոսով իրացվել է:
Մասնավորապես, 2016 թվականի համաձայնագրի շրջանակներում շարունակվել են   ուժեղացման տեխնիկական միջոցառումները և սկսվել ու ավարտվել են  ներքին հաղորդակցուղիների համակարգերի կառուցման աշխատանքները՝ ջրամատակարարման, էլ.մատակարարման, կոյուղու, տեսահսկման, իսկ ներկայումս ընթանում են նաև ներքին հարդարման աշխատանքները:
2016 թվականի համաձայնագրի պարտավորություններն ամբողջապես իրականացվել են, սակայն ավարտի չեն հասցվել ջեռուցման և օդափոխության համակարգերը, վերելակի տեղադրման, տարածքի բարեկարգման և 4-րդ հարկի հարդարման աշխատանքները, որոնք  կարևորվում են , որպես համալիրի շահագործման պարտադիր պահանջներ:
Նշված աշխատանքներն իրականացնելու համար 2016 թվականին լրացուցիչ կպահանջվի շուրջ 210000.0 հազ.դրամ գումար, որը կազմում է պայմանագրային մնացորդի շուրջ 58 տոկոսը:

Հաշվի առնելով խնդրի կարևորությունը, առաջարկվում է. 
· ՀՀ 2016 թվականի պետական բյուջեի ՀՀ կառավարության պահուստային ֆոնդի միջոցների հաշվին ֆինանսավորել ՀՀ արտակարգ իրավիճակների նախարարության նոր համալիրի կառուցման (վերակառուցման) 2016 թվականի ապրիլի 28-ի N ՔՆ-ԲԸԱՀԱՇՁԲ-16/2 պետական գնման պայմանագրով նախատեսված միջոցառումները՝ 206692.9 հազ.դրամ գումարով, տեխնիկական հսկողությունը՝ 2066.9 հազ.դրամով և հեղինակային հսկողությունը՝ 1240.2 հազ.դրամով, կամ ընդամենը՝ 210000.0 հազ.դրամ գումարով:
· Պետական գնման պայմանագրի մաս կազմող աշխատանքների (ծառայությունների) համար գործող Կապալառուների հետ, սահմանված կարգով, ԲԸԱՀ ընթացակարգի կիրառմամբ 2016 թվականին կնքել լրացուցիչ համաձայնագրեր և/կամ պայմանագրեր,
· Շինարարական աշխատանքների գնման և համակարգման լիազորությունները վերապահել ՀՀ քաղաքաշինության նախարարությանը:
          Պահանջվող գումարի չափը՝ 210000.0 հազ.դրամ:


Երևանի «Հրանտ Մաթևոսյան» մշակութային կենտրոնի շինարարական աշխատանքների  լրացուցիչ ֆինանսավորման վերաբերյալ

Օբյեկտի վերակառուցման նախագծանախահաշվային փաստաթղթերը մշակվել են «Ճարտարապետության և շինարարության Հայաստանի ազգային Համալսարան» հիմնադրամի կողմից 2015 թվականին՝ 470345.67հազ.դրամ շինարարության նախահաշվային արժեքով: 
Նորակառույց մասնաշենքի ճարտարապետահատակագծային լուծումներն են.
Նախատեսվող 360.0քմ մակերեսով Կառույցը հատակագծում ունի շրջանաձև տեսք, երկհարկանի է, նկուղային հարկում նախատեսված են նախասրահ, դահլիճ՝ բեմահարթակով և հետբեմական սենյակով, օժանդակ տարածքներով, սանհանգույցներով և սրճարան-բարի հատվածով, 1-2 հարկերում տեղակայված են աշխատասենյակներ, ցուցասրահ, արխիվային և օժանդակ տարածքներ, տանիքը հարթ, կազմակերպված ջրահեռացումով: Մասնաշենքում նախատեսվում է վերելակ, երկու մուտք դեպի բակային հատված և այլն:
Օբյեկտն իրականացվում է ՀՀ քաղաքաշինության նախարարության պատվիրատվությամբ ՀՀ 2015-2016 թվականների պետական բյուջեների միջոցների (ՀՀ կառ.20.09.2012թ թիվ 1193-Ա որ.հիմքով) հաշվին՝ «Հորիզոն-95» ՍՊԸ հետ կնքված 2015 թվականի դեկտեմբերի 22-ի N ՔՆ-ԲԸԱՀԱՇՁԲ-15/42 պետական գնման պայմանագրի համաձայն: 
ՀՀ 2015 թվականի պետական բյուջեի հատկացումը կազմել է՝ 49067.7 հազ.դրամ, որը 100 տոկոսով իրացվել է:
ՀՀ 2016 թվականի պետական բյուջեի հատկացումը կազմել է՝ 98200.0 հազ.դրամ, որն իրացվել է  շուրջ 66.0%-ով: Կատարված աշխատանքների ֆինանսավորման ընդհանուր չափը կազմում է 114016.7 հազ.դրամ:

Կատարված շինաշխատանքների վերաբերյալ

2015-2016 թվականների համաձայնագրերի շրջանակներում իրականացվել են   հողային աշխատանքներ, հիմքերի, երկաթ-բետոնյա շրջանակների, սյուների, ծածկերի, պատերի, հատակների, աստիճանահարթակների և աստիճանների կառուցման աշխատանքներ և այլն:

Մշակութային օբյեկտը հնարավոր սեղմ ժամկետում շահագործման հանձնելու անհրաժեշտությամբ, առաջարկվում է. 

· ՀՀ 2016 թվականի պետական բյուջեի ՀՀ Լոռու մարզի Վանաձորի բժշկական կենտրոնի կառուցման աշխատանքներին հատկացված միջոցների վերաբաշխմամբ (2016 թվականի համաձայնագրի նվազեցմամբ) լրացուցիչ ֆինանսավորել Երևանի «Հրանտ Մաթևոսյան» մշակութային կենտրոնի շինարարական աշխատանքների  2015 թվականի դեկտեմբերի 22-ի N ՔՆ-ԲԸԱՀԱՇՁԲ-15/42 պետական գնման պայմանագրով նախատեսված միջոցառումները՝ 58881.2հազ.դրամ գումարով, տեխնիկական հսկողությունը՝ 765.5 հազ.դրամով և հեղինակային հսկողությունը՝ 353.3 հազ.դրամով, կամ ընդամենը՝ 60000.0 հազ.դրամ գումարով:
· Պետական գնման պայմանագրի մաս կազմող աշխատանքների (ծառայությունների) համար գործող Կապալառուների հետ, սահմանված կարգով, ԲԸԱՀ ընթացակարգի կիրառմամբ 2016 թվականին կնքել լրացուցիչ համաձայնագրեր և/կամ պայմանագրեր,
· Շինարարական աշխատանքների գնման և համակարգման լիազորությունները վերապահել ՀՀ քաղաքաշինության նախարարությանը:
          Պահանջվող գումարի չափը՝ 60000.0 հազ.դրամ:

Տվյալ բնագավառում իրականացվող քաղաքականությունը
Շինարարական (այդ թվում նախագծային) ծրագրերի ֆինանսավորման և համակարգման գործընթացը` անհրաժեշտ հիմնավորումների, հաշվարկների, մասնագիտական եզրակացությունների ձեռքբերման, գնման ընթացակարգերի կազմակերպման մասով իրականացվում են ՀՀ քաղաքաշինության ոլորտի նորմատիվատեխնիկական փաստաթղթերի և օրենսդրության, ինչպես նաև «Գնումների մասին» ՀՀ  օրենքի և ՀՀ կառավարության 2011 թվականի փետրվարի 10-ի N 168-Ն որոշման պահանջներին համապատասխան:

4.	 Կարգավորման նպատակը և բնույթը
2016 թվականի ընթացքում շինարարական օբյեկտների լրացուցիչ ֆինանսավորմամբ պայմանագրային պարտավորությունների ապահովում: 

5.	Նախագծի մշակման գործընթացում ներգրավված ինստիտուտները և անձինք
ՀՀ քաղաքաշինության նախարարության և ՀՀ քաղաքաշինության նախարարության «Քաղաքաշինական ծրագրերի իրականացման գրասենյակ» պետական հիմնարկի աշխատակիցներ:

6.	Ակնկալվող արդյունքը
Օբյեկտների շարունակականության և շահագործման առաջնահերթ  պահանջների ապահովում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015  ԹՎԱԿԱՆԻ  ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ԻՆՉՊԵՍ ՆԱԵՎ  ՊԱՏՎԻՐԱՏՈՒԻ ԼԻԱԶՈՐՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ՓՈՓՈԽՈՒԹՅԱՆ ՄԱՍԻՆ

«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015  թվականի  դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու, Հայաստանի Հանրապետության քաղաքաշինության նախարարությանը գումար հատկացնելու, ինչպես նաև պատվիրատուի լիազորություններ սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում։
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015  ԹՎԱԿԱՆԻ  ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ԻՆՉՊԵՍ ՆԱԵՎ  ՊԱՏՎԻՐԱՏՈՒԻ ԼԻԱԶՈՐՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ  ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015  թվականի  դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու, Հայաստանի Հանրապետության քաղաքաշինության նախարարությանը գումար հատկացնելու, ինչպես նաև պատվիրատուի լիազորություններ սահմանելու մասին» ՀՀ կառավարության   որոշման   նախագծի   ընդունման կապակցությամբ   այլ իրավական ակտերում փոփոխություններ կամ լրացումներ կատարելու անհրաժեշտություն չկա։
2. Միջազգային պայմանագրերով ստանձնած պարտավորությունների հետ համապատասխանությունը 
«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015  թվականի  դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու, Հայաստանի Հանրապետության քաղաքաշինության նախարարությանը գումար հատկացնելու, ինչպես նաև պատվիրատուի լիազորություններ սահմանելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորություններին։
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015  ԹՎԱԿԱՆԻ  ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ԻՆՉՊԵՍ ՆԱԵՎ  ՊԱՏՎԻՐԱՏՈՒԻ ԼԻԱԶՈՐՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱԶՄՄԱՆԸ, ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

1. Հասարակությանը որոշման նախագծի վերաբերյալ իրազեկումը
«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015  թվականի  դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու, Հայաստանի Հանրապետության քաղաքաշինության նախարարությանը գումար հատկացնելու, ինչպես նաև պատվիրատուի լիազորություններ սահմանելու մասին» Հայաստանի Հանրապետության կառավարության որոշման նախագիծը տեղադրված է www.minurban.am կայքում.
2. Հասարակության մասնակցությունը 
«Հայաստանի Հանրապետության 2016 թվականի պետական բյուջեում վերաբաշխում և Հայաստանի Հանրապետության կառավարության 2015  թվականի  դեկտեմբերի 24-ի N 1555-Ն որոշման մեջ փոփոխություններ ու լրացումներ կատարելու, Հայաստանի Հանրապետության քաղաքաշինության նախարարությանը գումար հատկացնելու, ինչպես նաև պատվիրատուի լիազորություններ սահմանելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չեն ներկայացվել:

